
Халык моңы – синең моңың булды
Халык күңеле, синең күңелең.

Ил гомере, халык гомере кебек
Озын булыр, шагыйрь, гомерең.

Ш. Галиев 



Бөек шагыйребез –

Габдулла Тукайның

тууына 125 ел



    Габдулла Тукай 1886 елның 14(26) апрелендə  
элеккеге Мəңгəр волосте, хəзерге Арча районы, 
Кушлавыч авылында мулла гаилəсендə дөньяга 
килгəн.

Тау башына салынгандыр безнең авыл,
Бер чишмə бар, якын безнең авылга ул;
Авылыбызның ямен, суы тəмен белəм ,
Шуңар күрə сөям җаным, тəнем белəн.

Ходай шунда җан биргəн, мин шунда туган,
Шунда əүвəл Коръəн  аятен укыган;
Шунда белдем рəсүлемез Мөхəммəтне,
Ничек михнəт, җəфа күргəн, ничек торган.

Истəн чыкмый монда минем күргəннəрем,
Шатлык белəн уйнап гомер сөргəннəрем;
Абый белəн бергəлəшеп, кара җирне
Сука белəн ертып-ертып йөргəннəрем.

Бу дөньяда, бəлки, күп-күп эшлəр күрем,
Билгесездер – кая ташлар бу тəкъдирем;
Кая барсам, кайда торсам, нишлəсəм дə,
Хəтеремдə мəңге калыр туган җирем.

                                                                “Туган авыл”

     
 



Азмы какканны вə сукканны күтəрдем мин ятим?!
Азрак үстерде сыйпап тик маңлаемнан миллəтем. 

Нижний 
Новгород,1908

Троицк, 1912

Кушлавыч, 
1886,1894

Сасна, 
1889

Уральск, 
1894-1907

Уфа, 1912

Петербург,1912

Сембер  губернасы,
Гурьёвка, 1908Астрахань,1911

Кырлай, 
1892-1894

Өчиле 
1890,1892,1911

Казан 1890-1892, 1907, 
1912-1913



   Габдуллага əти-əни назы күрергə насыйп 
булмый: ул дөньяга килүгə биш ай да үтми, 
əтисе Мөхəммəтгариф августның 29 ында 44 
яшендə вафат була. 
   Анасы Мəмдүдəгə, каен атасы карт хəзрəт 
үлгəннəн сон, атасы Зиннəтулла карт йортына 
Өчилегə кайтып егылудан башка чара калмый.
   Сасна авылыннан аерылып чыккан Күчкəн 
Сасна мулласы Шакир яучы җибəрə. 
   Булачак шагыйрь  Кушлавычка,  Шəрифə 
карчык кулына элəгə. 

  Тукайның    “Исемдə калганнар”ында: “... Мин бу карчык ханəсендə 
кадерсез, артык бер бала булганлыктан, ул мине, əлбəттə, 
тəрбиялəү түгел, яшь  балаларның  иң мохтаҗ булдыклары  ачык 
йөзне  дə  күрсəтмəгəн», - диелгəн. 

“Кечкенə Тукай”
Художник Х.-М. Казаков



   Бераздан əнисе Габдулланы үз янына алдыра.  Күчкəн Сасна авылында 
“биш минутлык төш шикелле генə”  рəхəт татып калырга насыйп була 
Габдуллага.

        Ятимне Сасна мулласы Өчилегə, 
Зиннəтулла йортына кайтара.

    “Үги əбинең алты күгəрченнəре 
эчендə мин бер чəүкə булганга, мине 
җыласам – юатучы, иркəлəним 
дисəм – сөюче, ашыйсым-эчəсем 
килсə – кызганучы бер дə булмаган, 
мине эткəннəр дə төрткəннəр”.

        Зиннəтулла абзый оныгын 
асрарга бирү өчен Казанга 
озатырга мəҗбүр була. Казанның 
Мөхəммəтвəли дигəн бер һөнəрче 
агай бəлəкəй Габдулланы Печəн 
базарыннан асрау бала итеп өенə 
алып кайта.

 

“Күз яшең дə кипмичə егълап вафат булган əни!
Гаилəсенə җиһанның ник китердең ят кеше?!” 

Зиннəтулла 
йорты

ХХ гасырда Печəн базарында 
сəүдə  лавкасы интерьеры



    Мөхəммəтвəли абзый белəн Газизə апа Габдулланы ике еллап 
тəрбиялəгəннəн соң икесе берьюлы авырый башлыйлар да: “Без үлсəк, бу бала 
кем кулына кала, ичмасам, авылына кайтарыйк”, - дип, аны янəдəн Өчилегə 
җибəрəлəр; ə Өчиледəн аны 1892 елның июнь аенда Кырлайның Сəгъди абзый  
үзенə тəрбиягə ала.

Габдулла бала вакытында 
яшəгəн Сэгъди абзый йорты 

 Сэгъди абзый өенең эчке күренеше



    Габдулла   Фəтхерахман   мулланың   остабикəсенə йөреп,    «Иман шартын»нан 
хəрефлəр, иҗеклəр өйрəнə. Хəбибрахман хəлфə һəм, соңга табарак, Фəтхерахман 
мулланың  үзеннəн  «Һəфтияк»,  «Бəдəвам»,  «Кисекбаш» кебек дини  эчтəлектəге 
дəреслеклəрне  укый  башлый.  Кырлай  булачак шагыйрь  хатирəлəренə иң якын 
яклары  белəн   кереп  кала,  атаклы “Шүрəле”,  «Су  анасы»  кебек  əкиятлəренең 
нигезен тəшкил итə.
  
 

                                                                                           «Су анасы» əкиятенə 
иллюстрация . Художник 
Т. Хазиахметов. 1982 ел.

«Шүрəле поэмасына иллюстрация" . Художник 
Б. Əльменов. 1966 г.



1894 нче  елның ахыры, 1895 елның 
башларында, əтисе белəн бертуган апасы 
Газизə һəм сəүдəгəр җизнəсе Галиəсгар 
Госмановлар Тукайны Уральскига 
алдыралар.
 Уральскига китəр алдыннан ул 
Кушлавычта туганнарында бер ай чамасы 
яши.
1895-1906 елларда Тукай Мотыйгулла 
Төхфəтуллин мəдрəсəсендə укый һəм 
мөгəллим булып эшли. Мəдрəсəдə 
укыганда  язган өйрəнчек шигырьлəрнең 
сакланып калганнарыннан берсе - нəзир 
Вəлиулла Хəмидуллин турындагы 
шигырь: 

Исеме аның Вəлиулла,димəк, улыр əүлия,
Хамие дине Мөхəммəт һəм хəбибе əнбия
..........................................................................
1896-1899 елларны Габдулла  мəдрəсə 
каршында ачылган рус мəктəбендə дə 
укый. 

1905 елның язында рус телендə чыга    
торган «Уралец» газетасы 
типографиясенə хəреф җыючы булып 
эшкə керə. 
 

Сəүдəгəр Галиəсгар Госманов 
йорты

Г.Тукай укыган өч класслы 
русча мəктəп бинасы.



1906 елны əдəби “Əлгасрел-
җəдит” һəм сатирик “Уклар” 
журналларында  корректор, хəреф 
җыючы, килгəн материалны 
редакциялəү белəн шөгеллəнə.

“Фикер” газетасының 1907 ел, 6 
январь санында Тукайның “Төш 
күрдем” памфлеты басылган.

1907 елның февралендə 
демонстрациялəрдə катнашып, 
типография эшчəнлеген дə 
забастовкага өндəгəне өчен эштəн 
куыла.

1907 елның сентябрь ахырында 
Тукай  Казанга юл тота.

  

Сау бул инде, хуш, бəхил бул, и минем торган җирем,
Мин болай, шулай итəм дип, төрле уй корган җирем,

Хуш, гомер иткəн шəһəр! Инде еракта калдыгыз,
Аһ! Таныш йортлар, тəмам күздəн дə сез югалдыгыз...

                         “Пар ат”

Г.Тукайның Уральскида 
типографиядə эшлəгəн 

вакытында төшкəн 
фоторəсеме. 1905.



         Тукай Казанга кайту белəн,   “Əльислах”   газетасының   хезмəткəре булып китə. 
1908 ел башында Тукай “Сарай” кунакханəсенəн “Болгар”    кунакханəсенə  күчə. 
 Габдулла Тукай    «Печəн  базары, яхуд Яңа Кисекбаш” поэмасын шунда язган.

Айрылып китсəм дə синнəн 
гомремнең  таңында мин, 

И Казан арты! Сиңа кайттым
сөеп тагын да мин

Г. Тукай

«Болгар» 
номерларында 
Г.Тукай яшəгəн 

40 нчы бүлмəнең  
эчке күренеше 



«Печəн базары, яхуд  Яңа Кисекбаш” поэмасы, 1908.

... Чын күңел берлəн кыйла һəркем дога:
“И ходаем, бир Карəхмəткə мəдəт,
Ушбу юлда бир аңар көч һəм сəлəт?”

Художник Г. Арсланов. 
1926



Тукай Казанга килүгə «Əл-ислах» газетасында, «Яшен» 
журналында актив катнаша башлый. Яңа дуслар да 
табыла:Ф. Əмирхан, Х. Ямашев,К.Бəкер, 
В.Бəхтияров,    Г. Камал,   С.Рахманколый, Г.Колəхмəтов, 
соңрак С.Сүнчəлəй. 

Тукай балалар өчен “Яңа кыйраəт”,  “Күңелле 
сəхифəлəр”, “Балалар күңеле” кебек дəреслеклəр һəм 
шигырь китаплары бастырып чыгара.

1910 елның башында журналист Əхмəт Урманчиев 
редакторлыгында сатирик журнал «Ялт-Йолт» чыга  
башлый.

Тукай “Яшен”, “Ялт-Йолт” журналларын чыгаруда төп 
рольне уйный. Ул шəһəрнең иҗтимагый эшлəрендə актив 
катнаша.Тукайның социаль характердагы бик күп 
шигырьлəре либераль юнəлештəге «Йолдыз»да басыла. 
Социаль-сəяси эчтəлекле «Хөрмəтле Хөсəен ядкяре», 
«Көзге җиллəр» кебек иң көчле шигырьлəренең бу 
газетада басылуы шулай уйларга нигез бирə. 

Г.Тукай. Ф. Əмирхан, Г. 
Колəхметов, Ф. Колəхметов 



     Кайвакытта, Казан атмосферасында эче пошып, Тукай сəяхəткə чыгып китə: 
Түбəн Новгородка Мəкəрҗə ярминкəсенə барып килə; Сембер губернасында 
Гурьевка фабрикасында була; Əстерханга Сəгыйть Рəмиев янына кунакка бара. 
Шəһəрдə булганда да гел хəрəкəттə: əле «Шəрык клубы»нда концертта катнаша, 
əле «Мөхəммəдия» шəкертлəре алдында чыгыш ясый, Крестовниковлар заводы 
белəн таныша. 
     1911 елның ахыры — 1912 елның башында Өчиледə яшəп ала, авыл 
халкының авыр, газаплы тормышын чагылдырган əсəрлəр яза.

                             Золым
Фəкыйрь кеше! Кемнəр сиңа иман таккан?
Тəзкирəңə мөслим диеп игълан таккан?
Кемнəр сине намаз диеп, сəҗдə диеп,
Юкка тузанлы мəсҗетлəрдə аунаткан?-

Тагып сиңа иярченлек сəфалəтен,
Корал итеп йөретəлəр җəһалəтен.
Гуаһлыклар бирəсең син, “əшһаде” дип,
Син ни белдең? Кемгə мəкъбүл шəһадəтең?

Мескен фəкыйрь, иркен сулыш та 
алмыйсың,
Аһ-ваһыңнан һичбер вакыт бушанмыйсың;
Көчлəү сине сарих золым  иман  белəн:
Иртəгə ач үлмəм дип тə ышанмыйсың.

Өчиледə əнисе белəн бертуган 
абыйсы Кəбир Əмиров йорты. 

1913 елларда алынган 
фоторəсем.



Үтте инде, дустларым, ул үткəн эш, ни булса ул; 
Инде эшлик саф, ачык күзлəр белəн, чын аң белəн. 

Уфада “Сабах” 
көтепханəсе. Г.Тукай 

монда 1912 елның 16-18 
апреленə кадəр яши

Петербургның Казанская (хəзерге 
Плеханов) урамындагы 5 номерлы 

йорты. 1912 елның язында Г.Тукай бу 
йортта атнадан артык яши.

Троик шəһəрендə 
Габдрахман Рахманкулов 

йорты. Еымызга барышлый 
Тукай шушы йортта бер кич 

кунып чыга

        Күптəннəн килгəн үпкə авыруы көннəн-көн көчəя. 1912 елны ул Уфа, 
Петербург, Троицк шəһəрлəренə сəхəтлəр  ясый,  дусларының  киңəшен 
тотып, сəламəтлеген кайгырта башлый.

1912   елның   җəендə   Ф.Əмирхан   белəн  бергəлəп  яңа  əдəби-сəнгать 
журналы  чыгарырга  ниятлəнəлəр. Моның нашире итеп шул заманның 
алдынгы   фикерле  укымышлысы  Əхмəтгəрəй   Хəсəнине  күндерəлəр. 
Хəсəнилəрнең  Аккош  күле  янындагы  дачасында мондый карар кабул 
ителə: журналны  «Аң»  дип исемлəргə.  Тукай аның беренче саны өчен 
махсус шигырь яза.



1913 елның 26 нчы февральдə Тукай Клячкин 
шифаханəсенə керə. Аның иң соңгы 
шигырьлəрендə кат-кат Лев Толстойга 
мөрəҗəгать итүе, Шиһабетдин Мəрҗани шəхесе 
турында язуы,«Уянгач беренче эшем», 
«Юбилей мөнəсəбəте белəн», «Ике ихтар» кебек 
публицистикасы һəм «Олугъ юбилей 
мөнəсəбəте белəн халык өмидлəре», «Суык» 
шигырьлəре — чын мəгънəсендə шедеврлар.

 Коръəни Кəримнең «Наср» сүрəсен шигъри 
тəрҗемə итеп («Тəфсирме? Тəрҗемəме?») Тукай 
үзенең Аллаһ Тəгалəгə  бирелгəн ихлас 
мөселман булуын раслап чыга.

 1913 елның 15 апрелендə (иске стиль 
буенча 2 апреле) бөек шагыйрь Габдулла 
Тукайның гомере өзелə. 
      Казан шəһəренең бүген Островский 
исеме белəн йөртелгəн урамындагы 
больницадан Тукайны Яңа бистə зиратына 
озаталар.

Тукай Клячкин 
хастаханəсендə.1913 ел 14 

апрель

Габдулла Тукай кабере 
Фото



Музейлар:
Кырлайда 
Г.Тукай Дəүлəт əдəби–мемориаль 
музей комплексы  
Музей адресы: Татарстан, Арча 
районы,Яңа Кырлай авылы,Үзəк урам,4.
Музей директоры – ТР атказанган 
мəдəният хезмəткəре
Тəлгать Кави улы Гомəров.
Тел./факс: 8 (84366) 5–67–16, 5–67–10.



Кушлавычта 
Тукаевлар музей–йорты  
Музейның адресы: Татарстан, Арча 
районы, Кушлавыч авылы.
Тукаевлар музей–йортының мөдире – 
Лəйлə Мөнир кызы Мөхəммəтшина.
Тел.: 8 (84366) 5–04–82. 
Тукаевлар музей–йорты Г.Тукай Дəүлəт əдəби–
мемориаль музей комплексы филиалы булып 
тора.

Тукай əтисенең 
кабере



Казанда 
Габдулла Тукай əдəби музее 
Музейның адресы: 420022, 
Республика Татарстан,Казан шəһəре,
Тукай урамы,74.
Тел.: (843) 293-1750, 293-1766



Уральскида 
Габдулла Тукай музее 
Музейның адресы: Уральск шəһəре, Тайманов 
(Орджоникидзе) урамы, 57.
E-mail: marat_bagaut@mail.ru



Тукай иҗаты сəнгатьнең барлык төрлəренə дə уңай тəэсир ясый. Ф.Яруллинның 
«Шүрəле»се,     Р.Гобəйдуллинның   «Кисекбаш»,        Ə.Бакировның       «Алтын 
тарак»     балетлары,    Нəҗип Җиһановның     «Кырлай»      исемле  зур  күлəмле 
симфониясе,     рəссамнар     И.Казаков,     Б.Əлменов,      Ф.Əминов      əсəрлəре, 
скульптор      һəм     рəссам    Б.Урманче      иҗаты  –  Тукай   иҗатының   бетмəс-
төкəнмəс    илһам       чыганагы икəнлегенə дəлил.

Ф.Яруллинның 
«Шүрəле» балеты

Г.Тукай бюсты. 
Скульптор 

Б. Урманче. 1959 ел.

"Тукай  Печəн базарында". Художник 
Х.-М. Казаков.

Фоторепродукция 1975 ел.

"Г. Тукай". Скульптор 
Б. Урманче. 1976 ел.

"Былтыр һəм 
Шүрəле". 

Скульптор Г. 
Зяблицев. 1957 ел. 

"Шүрəле поэмасына 
иллюстрация " . Художник 

Б. Əлменов. 1966 г.



Үлмəдең син: чөнки бу 
көн һəр татар 
күңелендə син.

Бетмəдең син: һəр 
кеше сүзендə син, 

телендə син.

Мəҗит Гафури 

Бөек шагыйрь туган көне – 26 апрель – Татарстанда туган 
тел  көне  буларак  игълан ителде.Шул көнне, Татар Дəүлəт 
Опера һəм Балет театры янында урнашкан Г. Тукай 
һəйкəле янында мəдəни чаралар үтəлəр.

                               Туган тел
И туган тел, и матур тел, əткəм-əнкəмнең теле!
Дөньяда күп нəрсə белдем син туган тел аркылы.

Иң элек бу тел белəн əнкəм бишектə көйлəгəн,
Аннары төннəр буе əбкəм хикəят сөйлəгəн.

И туган тел! Һəрвакытта ярдəмең берлəн синең,
Кечкенəдəн аңлашылган шатлыгым,кайгым минем.

И туган тел! Синдə булган иң элек кыйлган догам:
Ярлыкагыл, дип, үзем һəм əткəм-əнкəмне, ходам!
                                                                       1909

                                               Родной язык

Родной язык — святой язык, отца и матери язык, 
Как ты прекрасен! Целый мир в твоем богатстве я постиг!

Качая -колыбель, тебя мне в песне открывала мать, 
А сказки бабушки потом я научился понимать.

Родной язык, родной язык, с тобою смело шел я вдаль,
Ты радость возвышал мою, ты просветлял мою печаль.

Родной язык, с тобой вдвоем я в первый раз молил 
творца:
— О боже, мать мою прости, прости меня, прости отца. 
                                                                                         1910



❖  Антонов Б.Ф., Вəлиева Л.Г.  Габдулла Тукайның əдəби-мемориаль 
музее. – Казан:  Татарстан  китап нəшрияте, 1984; 

китап нəшрияте, 1990; 
❖ Интернет-ресурслар;
❖Карташёва Е. Татарстанда Габдулла Тукай музейлары.- Казань: 

Издательство «Заман».
❖ Нуруллин И.З. Габдулла Тукай. – Казан: Тат. кит. нəшр. 1979;

кит. нəшр., 1976. 

 Балык Бистəсе районы 2нче урта 
мəктəбе укытучысы 
Хəбибуллина Рəзилə 

Нурмөхəммəтовна

Презентация авторы:

                                     

Кулланылган материал:

                                     


